
Azərbaycan Respublikasının 1999-cu il 8 dekabr tarixli 773-IQ nömrəli 
Qanunu ilə təsdiq edilmiş “Yaşayış yeri və olduğu yer üzrə qeydiyyat 
haqqında” Azərbaycan Respublikası Qanununun tətbiqi haqqında 

Əsasnamə”də dəyişikliklər edilməsi barədə Azərbaycan Respublikasının 
Qanunu 

Azərbaycan Respublikasının Milli Məclisi Azərbaycan Respublikası Konstitusiyasının 94-cü maddəsinin 
I hissəsinin 1-ci bəndini rəhbər tutaraq, Azərbaycan Respublikasının 1999-cu il 8 dekabr tarixli 773-IQ 
nömrəli Qanunu ilə təsdiq edilmiş “Yaşayış yeri və olduğu yer üzrə qeydiyyat haqqında” Azərbaycan 
Respublikası Qanununun tətbiqi haqqında Əsasnamə”ni “Azərbaycan Respublikasının vətəndaşlığı 
haqqında” Azərbaycan Respublikasının Qanununda dəyişiklik edilməsi barədə” Azərbaycan 
Respublikasının 2016-cı il 24 iyul tarixli 302-VQD nömrəli Qanununa uyğunlaşdırmaq məqsədi 
ilə qərara alır: 

Azərbaycan Respublikasının 1999-cu il 8 dekabr tarixli 773-IQ nömrəli Qanunu (Azərbaycan 
Respublikasının Qanunvericilik Toplusu, 2000, № 1, maddə 14; 2001, № 11, maddə 669; 2002, № 5, 
maddə 237; 2006, № 6, maddə 478; 2007, № 8, maddə 756, № 11, maddə 1075; 2008, № 8, maddə 
701; № 10, maddə 886; 2009, № 4, maddə 211, № 7, maddə 519; 2010, № 3, maddə 171; 2013, № 3, 
maddə 230, № 5, maddə 471, № 11, maddələr 1297, 1310; 2014, № 11, maddə 1342; 2015, № 5, maddə 
498) ilə təsdiq edilmiş “Yaşayış yeri və olduğu yer üzrə qeydiyyat haqqında” Azərbaycan Respublikası 
Qanununun tətbiqi haqqında Əsasnamə”də aşağıdakı dəyişikliklər edilsin: 

1. 23-1-ci maddə üzrə: 

1.1. birinci hissəyə “icazə” sözündən sonra “və ya qaçqın statusu” sözləri əlavə edilsin; 

1.2. ikinci hissəyə “icazənin” sözündən sonra “və ya qaçqın statusu” sözləri əlavə edilsin; 

1.3. üçüncü hissə dördüncü hissə hesab edilsin və aşağıdakı məzmunda üçüncü hissə əlavə edilsin: 

“Yaşayış yeri olmayan qaçqın statusu almış şəxslər yaşayış yeri əldə edənədək müvafiq icra hakimiyyəti 
orqanının qanunsuz miqrantların saxlanılması mərkəzlərinin yerləşdiyi yer üzrə qeydiyyata alınırlar.”; 

1.4. dördüncü hissəyə “vəsiqəsində” sözündən sonra “, qaçqın vəsiqəsində, habelə müvəqqəti olma 
müddətinin uzadılması haqqında qərarda” sözləri əlavə edilsin. 

2. 23-2-ci maddənin birinci cümləsində “icazə” sözündən sonra “və ya qaçqın statusu” sözləri əlavə 
edilsin. 

